
Nodiadau a Chanllawiau i Ymgeiswyr
Mae’n bwysig eich bod yn darllen y nodiadau a’r canllawiau hyn cyn llenwi’ch ffurflen gais- byddant o gymorth ichi gwblhau’r ffurflen yn gywir gan helpu i osgoi oedi posibl wrth brosesu eich cais. Os oes gennych unrhyw amheuaeth os ydych chi’n gymwys, cysylltwch â Robat Jones- 01286882688 / 07724902532 / robat@anturnantlle.com .
Beth yw Mynd Amdani?
Mae Menter Môn Cyf wedi bod yn gweinyddu cronfa benthyciadau di-log ‘Be Nesa Llŷn’ ers 2015, sef cronfa sydd wedi cynorthwyo 15 unigolyn i gychwyn neu ddatblygu busnes neu fenter gymdeithasol ym Mhen Llŷn. Ysbrydolodd llwyddiant y gronfa i Menter Môn ddod o hyd i gymunedau eraill y gallent fuddsoddi ynddynt trwy sefydlu modelau buddsoddi lleol. Dangosodd Antur Nantlle Cyf ddiddordeb yn y model, felly lansiwyd cronfa ‘Mynd Amdani’ yn 2023, sef cronfa benthyciadau di-log i bobl ifanc Dyffryn Nantlle. Bydd modd gwneud cais am hyd at £5000 ar gyfer sefydlu neu ddatblygu busnes yn y Dyffryn a’r cylch. Ar ben yr cymorth ariannol, bydd cyfle i fuddiolwyr feddiannu ar sgiliau a phrofiadau timoedd Antur Nantlle a Menter Môn er mwyn cael y cyfle orau posib i sefydlu busnes llwyddiannus a gallu ffynnu yn Nyffryn Nantlle.
Faint o arian fedrai wneud cais amdano?
Rhoddir benthyciadau o hyd at 80% o gost y gefnogaeth sydd ei angen felly bydd angen i’r ymgeisydd ganfod yr 20% arall o’r ariannu. Mae ceisiadau fel arfer yn cael eu hystyried am swm hyd at £5,000. Ni fydd ceisiadau am symiau uwch yn cael eu hystyried oni ellir dangos angen neu werth arbennig iawn. 
Bydd benthyciadau ond yn cael eu cynnig mewn achosion lle fydd yr ymgeisydd wedi dangos yn glir bod derbyn y cymorth yn angenrheidiol i ddechrau'r prosiect, naill ai ar y raddfa a gafodd ei rhagweld neu o fewn amserlen resymol. Mae gan panel Mynd Amdani yr hawl i dynnu’n ôl y fenthyciad a gynigir lle nid yw’r prosiectau yn symud ymlaen mewn cytundeb â’r manylion a nodwyd yn y cais, neu lle mae oediad annerbyniol.
Sut fydd yr arian yn cael ei dalu?
Byddwn yn talu’r benthyciad drwy BACS i gyfrif banc dynodedig yr ymgeisydd. Gwneir pob taliad ar sail cytundeb ffurfiol ac amserlen ad-dalu clir gyda’r unigolyn neu busnes am y swm a gytunwyd gan panel Mynd Amdani.
Sut ydw i’n ad-dalu’r arian i Mynd Amdani?

Bydd angen i bob buddiolwr llwyddiannus sy’n derbyn benthyciad Mynd Amdani ad-dalu’r swm llawn yn ôl. Noder nad oes canran llog ar yr arian a fenthycir. Bydd rhaid i chi gyflwyno amserlen ad-dalu rhesymol o fewn eich ffurflen gais. Disgwylir i symiau bychan cael eu ad-dalu o fewn ychydig fisoedd, gyda symiau mwy yn cael cyfnod hirach i’w ad-dalu.

Enghraifft: 

Mae Siôn o Benygroes yn bwriadu sefydlu busnes newydd ei hun. Cyfanswm cost yr offer mae ei angen i gychwyn yw £1,000. Gwneir cais benthyciad Mynd Amdani am £800 (80% o’r cyfanswm cost).

Mae cais Siôn yn cael ei gymeradwyo gan y panel, felly mae’n derbyn taliad o £800 yn fuan ar ôl arwyddo cytundeb ffurfiol Mynd Amdani.

Nododd Siôn ar ei ffurflen gais y bydd yn ad-dalu swm misol o £100. Bydd Siôn felly wedi ad-dalu’r benthyciad i gyd yn ôl o fewn 8 mis (£100 x 8 mis = £800). 
Pwy all wneud cais?
 Gallwch wneud cais. . .

· os oes gennych syniad am fusnes neu fenter gymdeithasol ac angen cymorth i’w weithredu
· os ydych angen cymorth ariannol i dyfu eich busnes presennol

· os ydych yn berson ifanc ac yn byw neu’n gweithio yn ardal Dyffryn Nantlle a’r cylch
· boed y busnes neu’r fenter yn un oriau hamdden, rhan-amser, llawn-amser, parhaol neu dros-dro

Os ydych yn iau na 18 oed wrth gyflwyno eich cais bydd angen mentor arnoch sydd dros 18 oed. Bydd rhaid i’r mentor fod yn rhywun all eich cynorthwyo gyda threfniadau’r fwrsariaeth, gwasanaethu fel y prif gyswllt ac i arwyddo'r ffurflen gais ac unrhyw ddogfennau ar eich rhan. 
Bydd rhaid i bob derbynnydd fod yn ddichonadwy yn economaidd ac yn ariannol. Mae gan Mynd Amdani yr hawl i ymgymryd â gwiriad credyd trwy Asiantaeth Cyfeirnod Credyd (Credit Reference Agency) mewn perthynas ag unrhyw dderbynnydd. Gall y cyfarwyddyd yma gael ei wneud naill ai yn dilyn ymholiad penodol, neu ar sail gwiriad ar y pryd, os oes angen.
Pa fath o weithgaredd y gellir ei gefnogi?
Mae unrhyw weithgaredd sydd ym marn y panel yn cyfrannu at droi syniad yn fenter neu’n fenter gymdeithasol, neu’n dangos gwir dyfiant mewn busnes sy’n bodoli’n barod yn gymwys i dderbyn bwrsariaeth. 

Rhoddir enghreifftiau isod o rai mathau o gefnogaeth y gellir gwneud cais amdanynt:
· cefnogaeth a chyngor arbenigol i ddatblygu eich syniad busnes e.e. ymchwil marchnad, astudiaeth dichonoldeb ayyb

· ymweliadau â busnesau neu fentrau tebyg er mwyn dysgu o’u profiadau hwy

· costau hyfforddiant a fydd yn darparu’r cymwysterau angenrheidiol i allu gweithredu’r busnes

· costau cynhyrchu deunyddiau marchnata ar gyfer dechrau eich busnes e.e. taflenni, cardiau busnes, baneri, gwefan, ayyb

· prynu offer hanfodol ar gyfer gweithredu’r busnes
· llogi lleoliad addas i weithredu’r busnes

· costau byw, costau gofal plant a chostau cludiant i’ch galluogi i ddatblygu a gwireddu eich syniad busnes

Cofiwch mai enghreifftiau yn unig yw’r rhain, croesawir pob math o geisiadau sy’n unol â nod Mynd Amdani.
Anogir pawb sy’n ceisio am fenthyciad i ddefnyddio darparwyr gwasanaethau sy’n lleol i Ddyffryn Nantlle a’r cylch neu Wynedd ar bob cyfle posib.

Pa fath o weithgareddau na ellir eu cefnogi? 
Mae’r rhestr ganlynol yn rhoi rhywfaint o syniad i chi o’r hyn na ddymuna Mynd Amdani gefnogi:

· ceisiadau ôl-weithredol; er enghraifft ni fyddwn yn derbyn cais am wasanaeth sydd eisoes wedi ei roi, neu eitem sydd eisoes wedi ei brynu

· unrhyw weithgaredd sydd yn ymwneud ag ymgyrchu gwleidyddol

· unrhyw weithgaredd sy’n anghyfreithlon, neu ym marn y Panel, yn annog tor-cyfraith neu ymddygiad gwrthgymdeithasol

Pa wybodaeth sydd angen i mi gyflwyno yn fy nghais?

Awgrymir yn gryf i unrhyw ymgeisydd gysylltu gyda Robat Jones cyn cyflwyno cais, gan bod modd iddo drefnu i chi dderbyn cymorth gan un o ymgynghorwyr busnes Yr Hwb Menter (Menter Môn) i lenwi’r pecyn cais. 

Bydd angen i chi gyflwyno’r canlynol:

· Ffurflen gais Mynd Amdani
· Cynllun Busnes

· Rhagolwg llif-arian am y flwyddyn i ddod

· Copi o gyfrifon diweddaraf (os yn fusnes sy’n bodoli eisoes)

· Unrhyw ddogfennau eraill yr ydych yn teimlo y byddai o fudd i’r panel ei weld

· Cynnyrch/enghreifftiau o’ch gwaith gallai’r panel edrych arnynt

Sut byddaf i’n cael fy monitro?
Os bydd eich cais yn llwyddiannus, cewch eich monitro er mwyn:
· asesu a yw'r fenthyciad yn cael ei wario ar yr hyn a gymeradwywyd

· gweld a yw benthyciad Mynd Amdani yn cyflawni ei bwrpas
Noder gall hyn gymryd lle trwy ymweliad gan gynrychiolydd o banel Mynd Amdani i archwilio eich benthyciad ar unrhyw bwynt yn ystod neu wedi cwblhad y fenter.
Pwy fydd yn cymeradwyo fy nghais?
Panel Mynd Amdani fydd yn penderfynu ar bob cais, sef aelodau Bwrdd Antur Nantlle sydd â phrofiadau a sgiliau mewn amrywiaeth eang o sectorau. Bydd pob ymgeisydd llwyddiannus yn derbyn llythyr cynnig benthyciad swyddogol yn amlinellu telerau ac amodau y cynllun. Bydd hefyd yn ofynnol i chi arwyddo cytundeb benthyciad Mynd Amdani cyn derbyn unrhyw gyllid.
PAGE  
1

